
ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓ ᐊᖏᖃᑎᒌᒐᓱᐊᕈᑎᐅᑎᓪᓗᒍ 1975-ᒥ, ᑐᕌᒐᖃᓚᐅᕐᓯᒪᔪᑦ ᑰᓐᓂᒃ 

ᓯᒥᑦᑐᐃᓂᕐᒥᒃ ᐃᑯᒪᓕᐅᕈᑎᓕᐅᕐᓂᒥᓪᓗ. ᐅᓪᓗᒥ ᐊᑦᔨᒋᒍᓐᓀᑕᖓ: ᐅᔭᕋᓐᓂᐊᓂᐅᓕᕐᒥᔪᖅ. ᓄᓇᑦᑎᓂ ᓂᑯᕐᕋᕈᑎᖃᕆᐊᖃᕐᐳᒍᑦ. 

ᓄᐃᑕᖕᖏᑐᕐᑎᑐᑦ ᐱᐅᓯᖃᕆᐊᖃᕈᓐᓀᖁᒍᑦ. 

ᐃᓄᑦᑎᑐᑦ ᐃᓕᓐᓂᐊᑎᑦᓯᒐᓱᓐᓂᖅ ᐃᓕᓐᓂᐊᕕᒻᒥ 

ᐱᔭᕐᓃᑐᖅ. ᐃᓄᑦᑎᑐᑦ ᐃᓕᓐᓂᐊᑎᑦᓯᓂᖅ ᐊᑕᔪᒥᒃ 

ᐱᓇᓱᐊᕐᑕᐅᒋᐊᓕᒃ, ᑫᕙᓪᓚᒍᓯᒐᓛᐱᑐᐃᓐᓇᐅᖏᑦᑐᓂ. 

ᐃᓄᑦᑎᑑᕐᓂᖅ ᐱᕕᑦᓴᖃᕐᑎᑕᐅᖕᖏᓗᐊᕐᑐᖅ. 

ᓄᓇᕕᐅᑉ ᐃᕐᖃᓇᕐᑐᖁᑎᖏᑦ ᐃᓕᓐᓂᐊᑎᑦᓯᒍᑎᓄᑦ 

ᐃᓚᐅᒋᐊᖃᕐᑐᑦ. ᖁᐊᕐᑕᒥᓗ ᐃᕐᖃᓇᕐᑐᖁᑏᑦ 

ᐊᓪᓚᑕᐅᒋᐊᖃᕐᓱᑎᒃ ᑐᓂᕐᑕᖃᐅᑏᓪᓗ ᐱᐅᓕᐊᕐᑕᐅᓯᐊᕐᓗᑎᒃ. 

ᓂᕐᔪᑏᑦ ᐊᐅᓚᑕᐅᒍᑎᖏᓐᓄᑦ ᐃᓄᐃᑦ ᖃᐅᔨᒪᐅᓯᑐᖃᖏᑦ 

ᐊᑦᔨᐅᖏᑦᑑᓲᑦ ᖃᐅᔨᓴᕐᑏᑦ ᐱᓂᐊᕐᓂᖏᓐᓄᑦ. 

ᐱᕐᖁᓯᑐᖃᕐᑎᒍᑦ ᖃᐅᔨᒪᐅᓯᕗᑦ ᐊᑐᕐᑕᐅᓕᐅᒥᒋᐊᓕᒃ. 

ᐆᒪᔪᕐᑕᐅᒍᓐᓇᑐᓂᒃ ᐋᕐᖀᓯᒪᖃᑦᑕᓯᓚᐅᔪᑎᓪᓗᒋᓂᑦ, 

ᐊᒥᕐᖄᕈᓯᕗᑦ ᐊᓯᑦᔨᓯᒪᓕᕐᑐᖅ. ᐱᐅᓯᖃᓕᕐᑐᒍᑦ ᓇᒻᒥᓂᖅ 

ᓄᐃᑎᓐᓂᖏᑦᑕᑎᓐᓂᒃ. 

ᑕᓯᕐᔪᐊᑯᓗᒃ ᑌᒪᖕᖓᓕᒫᖅ ᐱᒻᒪᕆᐅᑎᑦᑕᕗᑦ. ᑭᓯᐊᓂ 

ᓴᐳᑎᒍᓐᓇᖏᑦᑕᕗᑦ. ᐅᔭᕋᓐᓂᐊᕋᑦᓴᓯᐊᕐᑎᓄᑦ 

ᐅᓕᑕᐅᒪᑦᓯᐊᒪᑦ. 

ᐱᒍᓐᓇᐅᑎᖃᕐᐳᒍᑦ ᑕᓯᕐᔪᐊᑯᓗᒻᒧᑦ. ᑕᒪᓐᓇ ᓴᐳᑎᔭᐅᖁᔭᕗᑦ. 

ᓄᓇᒥᒃ ᑎᒍᒥᐊᕐᑎᕗᑦ ᒪᑭᕝᕕᑯᓪᓗ 

ᐱᒍᓐᓇᐅᑎᑖᕐᑎᓯᓕᐅᒥᒐᓱᐊᕆᐊᓖᑦ ᓄᓇᓂ 

ᐊᕕᑦᑐᓯᒪᔪᓃᑦᑐᓂ ᐃᓚᐅᑎᓪᓗᒍ ᓄᓇᐅᑉ ᐃᑭᐊᖓᓃᑦᑐᓄᑦ 

ᐱᒍᓐᓇᐅᑎᖃᕐᓂᖅ. 

ᐃᓄᑐᙯᑦ ᐋᓐᓂᐊᓯᐅᕐᑕᐅᒍᑎᖃᕆᐊᓖᑦ ᐃᓄᑦᑎᑐᑦ 

ᐅᖃᖃᐅᓯᕐᒥᓂᒃ ᐊᑐᕐᓗᑎᒃ ᓴᐳᒻᒥᔭᐅᓗᑎᓪᓗ 

ᐱᓗᑲᑦᑕᐅᓂᕐᒥᑦ. ᖃᓄᖅ ᓄᓇᕕᒻᒥ ᐃᓄᑐᙯᑦ ᑲᑎᖕᖓᔨᖏᑦ 

ᐃᑲᔪᕈᓐᓇᐸᑦ ? 

ᕿᒥᕐᕈᒋᐊᖃᕐᑐᒍᑦ ᐊᕐᕌᒍᑕᒫᑦ ᑖᒃᓰᕈᑎᐅᓲᓂᒃ ᐃᓄᑐᙯᓪᓗ 

ᑮᓇᐅᔭᕐᑖᕆᓲᖏᑦᑕ ᐅᓄᕐᓯᒋᐊᕐᑕᐅᒍᓯᖏᓐᓂᒃ ᐃᓅᒐᓱᐊᕐᓂᐅ 

ᐊᑭᖓᓄᑦ ᓈᒻᒪᓈᑦᓯᐊᕆᐊᖃᕐᒪᑕ ᐃᓄᑐᖃᕐᓄᑦ ᐃᓚᒌᓄᓪᓗ. 

ᐊᒥᓱᑦ ᐱᐊᕃᑦ ᓂᖓᕐᑐᑦ ᐊᖓᔪᕐᖄᒥᓂᑦ ᐃᓕᑦᓯᔭᕕᓂᕐᒥᓂᒃ. 

ᑲᒪᒋᒋᐊᓕᑦᑎᓂᒃ ᑲᒪᑦᓯᐊᓕᐅᒥᒍᑦᑕ, ᓄᓇᓕᐅᑉ 

ᐃᓗᓯᕐᓱᓯᐊᕐᓂᕆᒋᐊᓕᖓᓂᒃ ᐃᑲᔪᕐᓯᒐᔭᕐᑐᒍᑦ. 

ᐋᕐᕿᑕᐅᕕᒃ ᒪᒥᓴᕐᕕᒃ ᐱᒍᓐᓇᓯᐊᕐᑐᓂᒃ ᐱᓇᓱᑦᑎᖃᕐᑐᖅ 

ᓄᓇᓖᑦ ᑭᖕᖒᒪᒋᔭᖏᓐᓂᒃ ᐃᓄᑐᐃᓐᓇᓂᓪᓗ 

ᐱᓇᓱᑦᑎᖃᕐᓱᓂ. ᑭᓯᐊᓂ ᑮᓇᐅᔭᑎᒍᑦ ᐱᔭᕐᓃᓕᐅᖏᓐᓇᑐᖅ. 

ᐱᓂᕐᓗᕋᖃᑦᑕᑕᑐᑦ ᐱᒻᒪᕆᐅᓪᓗᐊᖏᑦᑐᓂᒃ. ᐊᒥᓱᑦ ᒪᙯᑦᑏᑦ 

ᖁᑭᐅᓯᔭᕈᓐᓀᑎᑕᐅᓯᒪᔪᑦ ᒪᙯᒍᓐᓇᕈᓐᓀᓚᕿᑦᓱᑎᒃ. ᐊᒻᒪᓗ 

ᐊᕐᓀᑦ ᑎᒍᔭᐅᖃᑦᑕᓕᕐᒥᒪᑕ ᑕᒪᓐᓇ ᐊᑑᑎᔭᐅᓂᖓ 

ᓯᕗᕐᖏᔭᐅᒪᒋᐊᖃᕐᑐᖅ. 

ᕿᑐᕐᖓᒥᓂᒃ ᑎᒍᔭᐅᔨᐊᖃᖃᑦᑕᑐᑦ ᐅᕕᒃᑲᓕᕆᔨᓄᑦ. 

ᓇᕝᕚᕆᐊᖃᕐᑐᒍᑦ ᐊᐅᓪᓚᑎᑕᐅᖃᑦᑕᖏᒍᑎᑦᓴᖏᓐᓂᒃ 

ᖃᓪᓗᓈᓅᕐᑕᐅᒌᒃᑯᑎᑦᓴᖏᓐᓂᒃ. 

ᐊᕐᓀᑦ ᕿᑐᕐᖓᒥᓂᒃ ᐱᕈᕐᓭᔪᑦᓴᑑᖏᑦᑐᑦ. ᐊᖑᑎᒋᔭᐅᔪᑦ 

ᐊᕐᓇᒥᓂᒃ ᐃᑲᔪᖃᑦᑕᕆᐊᖃᕐᑐᑦ. ᐃᓕᓐᓂᐊᑎᑦᓯᕕᖃᕆᐊᓕᒃ 

ᕿᑐᕐᖓᓂᒃ ᐱᕈᕐᓭᒍᓯᕐᒥᒃ, ᐃᒐᒋᐅᕐᓴᓂᕐᒥᒃ 

ᕿᑐᕐᖓᓕᕆᓂᕐᒥᓗ. 

ᐅᕕᒃᑫᑦ ᐃᓕᓐᓂᐊᕇᑦᓯᐊᑎᑕᐅᒐᓱᐊᕆᐊᖃᕐᑐᑦ. 

ᐱᓇᓱᒐᕐᑖᓯᐊᕋᔭᕐᒪᑕ ᑲᒪᒋᒋᐊᓕᒻᒥᓂᓪᓗ ᓵᖓᓯᑦᓯᐊᓗᑎᒃ. 

ᐃᓕᓐᓂᐊᑏᑦ ᓴᐳᒻᒥᔭᐅᒋᐊᖃᕐᑐᑦ. ᐊᒥᓱᕕᓗᐊᕐᓱᑕ 

ᐃᓱᒪᓲᖑᒐᑦᑕ ᒪᑭᕝᕕᒃ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᓗᓐᓃᑦ 

ᑲᒪᒋᐊᖃᕐᑎᓗᒍ, ᑭᓯᐊᓂ ᐋᕐᕿᖓᐅᑎᑦᓭᑦ ᓄᓇᓕᑦᑎᓂᑦ 

ᐱᒋᐊᖃᕐᑐᑦ. 

ᐊᓂᕐᕋᒥ ᐱᒋᐅᕐᓴᔭᐅᑦᓴᐅᑎᒋᒋᐊᓖᑦ. ᓯᕗᓂᕐᒥᓗ ᐱᒻᒪᕆᓐᓂᒃ 

ᑐᑭᑖᖑᓂᐊᕐᑐᓄᑦ ᐃᓚᐅᑎᑕᐅᑦᓯᐊᓗᑎᒃ. 

ᐃᓕᓐᓂᐊᕕᐅᑉ ᐅᓪᓗᖁᑎᖏᑦ ᐃᓱᒪᒋᔭᖃᖕᖏᓗᐊᕐᑐᑦ ᓯᓚᐅᑉ 

ᐊᓯᑦᔨᑕᕐᓂᖏᓐᓂᒃ. ᐅᑭᐊᒦ ᐃᓕᓐᓂᐊᕖᑦ ᐅᓪᓗᖁᑎᖏᑦ 

ᑕᑭᓂᕐᓴᐅᒍᓐᓇᖏᑦᑐᑦ ᐅᓪᓗᑭᑦᑑᓂᖓᓂ ᒣᖑᓕᕐᐸᑦ 

ᓀᓪᓕᒋᐊᕐᒥᓗᒋᑦ ᐅᓪᓗᑐᓯᑉᐸᑦ ? 

ᐃᓕᓐᓂᐊᑏᑦ ᐃᓕᓐᓂᐊᑎᑦᓯᔨᖃᖕᖏᑐᐊᕈᑎᒃ 

ᓇᔪᒐᕐᑖᕆᐊᓖᑦ. 

ᓵᓚᕐᖄᖃᕐᓂᖅ ᐃᓕᓐᓂᐊᕕᒻᒥ ᐱᓇᓱᐊᕐᕕᓂᓪᓗ 

ᓄᕐᖃᕆᐊᓕᒃ. 

ᐃᓄᐃᑦ ᐃᓕᓐᓂᐊᕆᐊᑐᐊᕋᒥᒃ ᐳᕐᑐᓂᕐᓴᒋᐊᓪᓚᒧᑦ 

ᑭᖑᕙᕐᓯᒪᓂᕋᕐᑕᐅᓲᖑᒻᒪᑕ ᐃᓕᓐᓂᐊᑎᑦᓯᐊᕆᐊᖃᕐᑕᕗᑦ. 

ᐱᐊᕋᑦᓴᖃᕐᓱᑎᒃ ᐃᒥᐊᓗᖃᑦᑕᑐᐊᕋᒥ ᓱᕐᕋᑕᐅᓯᒪᔪᓂᒃ 

ᐱᐊᕋᕐᑖᓲᑦ. ᐱᐊᕃᑦ ᐃᒥᐊᓗᒍᑕᐅᓕᓃᑦ ᐱᓪᓗᑯᒋᐊᓕᑦᑎᒍᑦ 

ᐃᓅᓂᓕᒫᒥᓂ ᐃᑲᔪᕐᑕᐅᖃᑦᑕᕆᐊᓖᑦ. 

ᐃᓪᓗᒥᓂᑦ ᐊᓂᑎᑕᐅᔪᑦ ᐃᓚᖏᓪᓗ ᐅᖁᒣᑦᑐᑰᒻᒪᕆᖃᑦᑕᑐᑦ 

ᓄᓇᓕᖓᓗ. ᐊᓂᑎᑕᐅᓂᐅᔭᕋᕐᑐᑦ ᐃᑲᔪᕐᑕᐅᓕᐅᒥᒋᐊᓖᑦ 

ᐊᓂᑎᑕᐅᑐᐃᓐᓇᖁᓇᒋᑦ. 

ᑕᒫᓂ ᖁᐊᕐᑕᒥ ᐃᓅᓯᑦᑎᓂᒃ ᐊᐅᓚᑦᓯᒋᐊᑦᓯᐊᕆᐊᖃᕐᐳᒍᑦ 

ᑲᑎᒪᓂᕐᓂᓗ ᐅᖄᔭᐅᖃᑦᑕᑐᓂᒃ ᐊᑐᓕᕐᑎᓯᑦᓯᐊᖃᑦᑕᓗᑕ 

ᓯᕗᕐᖐᓯᒪᒐᓱᐊᕈᑎᓂᒃ ᐱᒍᓐᓇᓯᑎᑦᓯᒋᐊᓪᓚᒍᑎᓂᓪᓗ. 

ᐃᕐᖃᑐᐃᕕᓕᕆᓂᕐᒥᓗ ᑲᑎᖕᖓᔩᑦ ᓄᑭᑖᕐᑎᑕᐅᒋᐊᑦᓯᐊᓗᑎᒃ 

ᐱᓇᓱᐊᑦᓯᐊᓂᕐᓴᐅᒐᔭᕐᒪᑕ. 

ᖁᐊᕐᑕᖅ ᐊᓯᖏᓐᓄᑦ ᓄᓇᕕᒻᒥ ᓄᓇᓕᓐᓄᑦ ᕿᒪᑦᑕᐅᒪᔪᖅ. 

ᐱᕐᓯᓕᑐᐊᕐᒪᑦ ᐃᒥᕐᑕᑕᐅᒍᓐᓇᓲᖑᖕᖏᑐᓪᓘᓃᑦ. ᓯᓚᑖᓂᑦ 

ᐃᑲᔪᕐᑎᓴᒥᒃ ᐅᑕᕐᕿᑐᐃᓐᓇᕆᐊᖃᖕᖏᑐᒍᑦ. ᓇᒻᒥᓂᖅ 

ᐱᓀᓗᑕᓂᒃ ᐋᕐᖀᒍᓐᓇᕋᑦᑕ. 

ᓄᓇᓖᑦ ᖁᐊᕐᑕᖅ, ᑲᖏᕐᓱᖅ ᐊᐅᐸᓗᓪᓗ 

ᐱᓇᓱᐊᖃᑎᒌᓕᐅᒥᒋᐊᖃᕐᑐᑦ ᓄᑭᖃᑦᓯᐊᓂᕐᓴᐅᒐᔭᕋᒥᒃ. 

ᓄᓇᒥᒃ ᑎᒍᒥᐊᕐᑎᑯᑦ ᐊᒥᓱᓂᒃ ᒪᑭᑕᑎᑕᖃᕐᑐᑦ ᑭᓯᐊᓂ 

ᐊᑕᐅᓯᐅᓈᕐᑎᑐᑦ ᐱᕕᑦᓴᖃᖕᖏᑐᑦ ᐊᑦᔨᖏᓐᓂ. 

ᓂᕿᑦᓯᐊᑦ ᐊᑯᓂᐊᓗᒃ ᑎᑭᒐᓱᓲᑦ ᑌᒣᒻᒪᑦ ᓄᓇᓕᑦᑎᓂ 

ᓂᕿᑦᑎᓂᒃ ᐆᒪᒍᑎᒋᓲᑦᑎᓂᒃ ᐃᑉᐱᒍᓱᑦᓯᐊᕆᐊᖃᕐᑐᒍᑦ. 

ᑮᓇᐅᑦᔭᓵᑦ ᐱᕙᓪᓕᖁᑏᓪᓗ ᐊᑦᔨᒌᖕᖏᓚᕆᑦᑐᑦ 

ᐱᓇᓱᐊᕐᕕᐅᔪᓂ, ᓄᓇᓕᒻᒥᐅᓗ ᐃᓚᖏᑦ ᐱᓇᓱᕝᕕᒥᓂᑦ 

ᐱᕙᓪᓕᖁᑎᑖᓲᖑᒐᑎᒃ. ᐃᓄᐃᑦ ᐱᒍᓐᓇᑐᑦ ᐱᓇᓱᐊᕐᕕᒥᓂ 

ᓇᓗᓀᕐᑕᐅᔫᒥᒋᐊᓖᑦ. 

ᐃᓕᓐᓂᐊᑏᑦ ᐃᓕᓐᓂᐊᓯᐊᕆᐊᖃᕐᑐᑦ ᐱᓇᓱᒐᑦᓯᐊᒥᒃ 

ᐱᓇᓱᒐᖃᓛᕈᒪᒍᑎᒃ, ᐃᓚᐅᑎᓪᓗᒍ ᐅᔭᕋᓐᓂᐊᓂᖅ 

ᓲᓲᒋᔭᐅᑦᓯᐊᕈᒪᑐᐊᕈᑎᒃ. 

 

ᓄᓇᕗᑦ 
Gis3DgoEi6 s/C8ixi6 wfmos3i6 

wq3CstoEi6 gnDtoEi6H 

ᓱᓕᔪᖅ ᐊᓕᐊᓇᖕᖏᑐᖅ ᖃᐅᔨᒪᒋᐊᒥᒃ 88-ᑐᐃᓐᓀᑦ 

ᐱᓇᓱᐊᕐᒪᑕ ᐅᔭᕋᓐᓂᐊᕕᒻᒥ ᕌᒡᓚᓐᒥ. ᐁᑉᐹᒍᓪᓗ 

ᐃᓱᒪᓇᕐᓱᓂ ᑌᑲᓂ ᐱᓇᓱᐊᖕᖏᑯᑎᑦ ᓱᒐᑦᓴᖃᕋᔭᖕᖏᒥᔪᖅ 

ᓇᑯᕐᑐᖅ ᐱᓇᓱᐊᕐᑎᑕᐅᒍᓐᓇᒪᑕ. 

ᐃᓄᐃᑦ ᐳᓚᕋᕐᑐᓕᕆᓂᕐᒥᒃ ᐊᐅᓚᑦᓯᓚᕆᒋᐊᖃᕐᑐᑦ 

ᐱᓇᓱᒐᑦᓴᓂᒃ ᓄᐃᑦᓯᒍᑎᐅᒍᓐᓇᒪᑦ. 

ᓄᓇᕕᓕᐊᕆᐊᒥᒃ ᐊᑭᑐᔫᒻᒪᑦ ᓂᐅᕐᕈᕈᒪᔫᒐᓗᐊᓄᑦ, 

ᑲᒪᔨᒋᒐᔭᕐᑕᕗᑦ ᐱᒋᐅᕐᓴᔭᐅᓯᒪᑦᓯᐊᕆᐊᖃᕐᑐᑦ 

ᐃᒻᒪᖃᐅᑎᖃᑦᓯᐊᓗᑎᓪᓗ. 

ᐅᔭᕋᓐᓂᐊᓂᕐᒧᑦ ᒪᓕᒐᖅ ᓄᓇᕕᒻᒥ ᐃᓂᓪᓚᖓᑦᓯᐊᓗᓂ 

ᒪᓕᓪᓗᓂ ᖃᓄᐃᓕᖓᒍᓯᐅᔪᓂᒃ ᐊᑐᕐᓂᖃᕋᔭᕐᑐᖅ. ᓄᓇᕗᑦ 

ᐊᕙᑎᕗᓪᓗ ᓴᐳᒻᒥᔭᐅᓗᓂ ᐃᓱᒪᒋᔭᐅᑦᓯᐊᕋᔭᕐᓱᑎᓪᓗ 

ᐃᓅᓯᑦᑕ ᓱᕐᕋᑕᐅᒍᑎᖏᑦ ᐅᔭᕋᓐᓂᐊᑐᓄᑦ. ᓄᓇᒥᒃ 

ᑎᒍᒥᐊᕐᑏᑦ ᐃᓱᒪᒋᔭᒥᓂᒃ ᐅᖃᕐᕕᖃᕐᑎᑕᐅᒍᓐᓇᕆᐊᖃᕐᒥᔪᑦ. 

ᐅᔭᕋᓐᓂᐊᓂᖅ ᐃᓅᓯᑦᑎᓂᒃ ᓱᕐᕃᓂᖃᕐᓂᐊᑐᖅ ᑭᓯᐊᓂ 

ᓯᕗᓂᕐᒥ ᐱᕙᓪᓕᖁᑎᐅᒍᓐᓇᓛᕐᓱᓂ. 

ᐅᔭᕋᓐᓂᐊᑐᖃᓯᓐᓂᐸᑦ ᓂᕿᒻᒪᕆᓲᑦᑎᓂᒃ 

ᐱᒍᓐᓇᑎᑕᐅᒍᓐᓀᕈᑦᑕ ᑕᐅᕐᑎᖃᕆᐊᖃᓛᕐᑐᑦ ᐊᓯᐊᓂᖔᖅ 

ᓂᕿᓯᐅᕐᕕᖃᖃᑦᑕᕆᐊᖃᓛᕋᑦᑕ. 

ᐱᐅᓯᑐᐃᓐᓇᐅᒍᓀᑦᓴᑐᖅ ᑕᕐᕋᒥᐅᖑᑦᓱᑕ ᐃᑯᒪᓕᐅᕈᑎᓂᒃ 

ᐃᒪᕐᑐᕈᑎᓂᓪᓗ ᐊᓂᕐᕋᑎᓐᓂ ᐱᒍᓐᓇᓲᖑᖕᖏᓇᑦᑕ ? 

ᐃᑯᒪᓕᐅᕈᑎᓂᒃ ᓇᑉᐹᑎᕆᔪᖃᓚᐅᕐᑎᓇᒍ, 

ᐃᓱᒪᕐᖄᕆᐊᖃᕐᐳᒍᑦ ᖃᓄᖅ ᓄᓇᕗᑦ ᓱᒃᑯᑕᐅᓂᖃᕋᔭᕐᒪᖔᑦ 

ᓂᕐᔪᑏᓪᓗ ᖃᓄᖅ ᐅᓚᐱᑕᐅᓂᖃᕋᔭᕐᒪᖔᑕ. 

 

 

ᐅᑦᓯᔨᔩᑦ ᐅᒥᐊᕐᔪᐊᑦ ᐅᔭᕋᑦᑕᑏᓪᓗ ᑕᕆᐅᑦᑎᒎᕋᔭᕐᒪᑕ 

ᓂᕐᔪᑎᓂᒃ ᑕᕆᐅᕐᒥᐅᑕᓂᒃ ᓱᒃᑯᐃᑐᐃᓐᓇᕆᐊᖃᕐᑐᑦ. 

ᐃᓱᒪᒋᐊᖃᕐᒥᓱᑕᓗ ᑖᒃᑯᐊ ᐅᕐᓱᐊᓗᒻᒥ 

ᑯᕕᑐᐃᓐᓇᕆᐊᖃᕐᓂᖏᓐᓂᒃ. 

ᓄᓇᑦᑎᓂᒃ ᐊᐅᓚᑦᓯᒍᓐᓇᐅᑎᖃᕐᐳᒍᑦ ᐃᓚᐅᒍᓐᓇᕆᐊᖃᕐᐳᒍᑦ 

ᒪᕐᕉᓂᒃ ᐱᒻᒪᕇᓐᓂᒃ ᐅᔭᕋᓐᓂᐊᓂᕐᒥ ᐊᑑᑎᔭᐅᒐᓱᐊᕐᑑᓂᒃ 

ᐅᖓᕙᒥ. 

ᓯᕗᓂᑦᓴᓕᐊᕆᒍᒪᔭᕗᑦ 

ᐱᕈᕐᐸᓕᐊᑎᑦᓯᓂᕐᒧᑦ 

ᐅᖄᑐᐃᓐᓇᕆᐊᖃᕈᓐᓀᑐᒍᑦ ᐊᐅᓚᑦᔭᕆᐊᖃᓕᕐᑐᒍᑦ. 

ᐅᖃᕐᕕᒪᕆᒻᒥᒃ ᑭᒡᒐᑐᕐᑎᑖᕆᐊᖃᕐᑐᒍᑦ. 

ᓇᒻᒥᓂᖅ ᑲᕙᒪᑖᕆᐊᖃᕐᑐᒍᑦ. 

ᑭᖑᕚᕆᓂᐊᕐᑕᕗᑦ ᐱᒍᓐᓇᕆᐊᖃᕐᓂᐊᑐᑦ ᐊᑦᔨᒋᖕᖏᑕᒋᓐᓂᒃ 

ᐱᒐᓱᐊᕈᑎᖃᕐᓗᑎᒃ. 

ᓄᓇᕕᒻᒥᐅᑦ ᐊᑕᐅᓯᐅᖃᑎᒌᓪᓗᑎᒃ ᑲᕙᒪᓐᓂᐊᕆᐊᖃᕐᑐᑦ. 

ᐊᕕᑦᓯᒪᑐᐊᕋᑦᑕ ᓴᖕᖐᑑᒐᑦᑕ ᑲᑐᑦᔨᒍᑦᑕ 

ᐊᑕᐅᑦᓯᑰᖃᑎᒌᓪᓗᑕ ᓲᖑᓂᕐᓴᐅᒐᑦᑕ, ᐃᓄᓐᓂᒃ 

ᐊᑕᐅᓯᐅᖃᑎᒌᖁᔨᕗᖓ ᐅᓚᐱᕐᓴᐅᑎᖃᕐᓗᑎᒃ. 

ᐊᑕᐅᓯᐅᖃᑎᒌᓐᓂᖅ ᐱᕙᓪᓕᐊᓯᐊᕐᓇᓂᕐᓴᐅᒪᑦ. 

 

 

ᑖᒃᑯᐊ ᐅᖃᐅᓯᕆᔭᐅᓚᐅᔪᓂᒃ ᑐᓴᕐᑎᓯᒍᑏᑦ ᓀᓪᓕᑎᕐᓯᒪᔪᑦ ᐊᑑᑎᔭᐅᓚᐅᔪᑦ ᖁᐊᕐᑕᒥ ᓯᑦᑎᒻᐱᕆᐅᑎᓪᓗᒍ. 

ᑲᑎᒪᔪᓃᖃᑎᐅᓚᐅᔪᑦ ᓄᓇᓕᐅᑉ ᓯᕗᓕᕐᑎᖓ, ᓄᓇᒥᒃ ᑎᒍᒥᐊᕐᑎᑯᑦ ᑭᒡᒐᑐᕐᑎᖏᑦ ᑯᐊᐸᒃᑯᓗ, ᓄᓇᓕᒻᒥᓗ ᐊᖑᕕᒐᒃᑯᑦ, 

ᐃᓗᕐᖁᓯᓕᕆᔩᑦ, ᐃᓕᓐᓂᐊᓂᓕᕆᓂᔩᑦ, ᐅᕕᒃᑫᑦ, ᐃᕐᖃᑐᐃᕕᓕᕆᔩᑦ, ᑐᑦᓯᐊᕕᒃ ᐱᖕᖑᐊᑎᑦᓯᔨᒃᑯᓗ ᐊᒻᒪᓗ ᓄᓇᓕᐅᑉ 

ᑭᒡᒐᑐᕐᑎᖏᑦ ᒪᑭᕝᕕᒥ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ, ᓄᓇᕕᒻᒥ ᐃᓗᓯᓕᕆᔩᑦ ᐃᓄᓕᕆᔩᓪᓗ ᑲᑎᖕᖓᔨᖏᓐᓂ ᐊᒻᒪᓗ 

ᑲᑎᕕᒃ ᐃᓕᓐᓂᐊᓂᓕᕆᓂᕐᒥ. 


